Дилеми и прашања во врска со предлог Законот за средно образование
При разгледување на предлог Законот за средно образование евидентно е бришењето на термините средно образование за ученици со попречености и државни средни училишта за ученици со посебни образовни потреби во сите членови кои дотогаш ги содржеле, сé до членот 211 каде што стои дека "Државните средни училишта за ученици со посебни потреби од 2022/23 продолжуваат со работа како средни училишта со ресурсни центри".  
Логично, се поставуваат прашањата:

-Што се подразбира под поимот "средно училиште со ресурсен центар"?

-Какви импликации ќе има трансформацијата на средното училиште за ученици со посебни образовни потреби во средно училиште со ресурсен центар врз вработените во училиштето кои се со хетерогена структура (наставници, воспитувачи, специјални едукатори), како и врз организацијата и начинот на работа во самото училиште?
-Во концепцијата за инклузивно образование е наведено дека ресурсните центри и центрите за поддршка ќе опфаќаат ученици со комплексни потреби. Дали се мисли на ученици со најтежок степен на попреченост (ученици со умерена и тешка интелектуална попреченост, аутистични нарушувања од најтежок вид, ученици со комбинирани пречки во развојот и сл.)? 
-Дали средните стручни училишта за ученици со интелектуални пречки во развојот, трансформирани во ресурсен центар, ќе опфаќаат ученици со потежок тип на попречености (во претходниот дел наведени)?
-Дали за средните училишта со ресурсни центри се планира посебен правилник во кој јасно ќе бидат наведени организацијата и начинот на работата во училиштето, видот и степенот на попреченост на учениците кои ќе се опфаќаат, времетраењето на  наставниот час (индивидуалната и групната активност со учениците), работата на ученичкиот дом и сл.?

Предлози за одредени членови
Текстот напишан од комисијата се однесува на следните членови од предлог Законот за средно образование: член 10, став 2, член 12 став 1, член 13, 14, 18 став 7, додавка, 43, Член 60, став 1, Член 66, став 1, 72, Член 74, став 1, алинеја 2 , член 77, Член 108 а, Член 128, став 2.

За сите овие членови предлагачот треба да има предвид дека постоечките средни училишта за ученици со посебни образовни потреби до сега функционираат како средни стручни училишта и во секое од нив постојат струки кои образуваат одредени стручни профили на ученици кои се бараат на пазарот на трудот.
Член 10 
Не за тотална (целосна) инклузија, бидејќи во нашите училишта едуцираме ученици со различни попречености, кои едноставно не можат да бидат инклузирани во редовни средни училишта, какви што се и учениците со комплексни потреби. 
Член 13 
Инклузивниот тим од средното училиште соработува со стручниот тим од средните училишта со посебни потреби и (ресурсни центри) за размена на искуства, а во интерес на најдобриот развој на ученикот.
Член 14 
Вработениот наставно-воспитен кадар и стручни соработници од средните стручни училишта за ученици со посебни образовни потреби да бидат ментори и поддршка на образовните асистенти.
Член 18, став 7, додавка – 
Средно стручно училиште за ученици со посебни образовни потреби (комплексни потреби).
Член 60, став 1 
Наставниот час за учениците со попречености во средното стручно училиште за ученици со посебни образовни потреби да има флексибилно времетраење до најмногу 40 минути поради неможност за подолготрајно внимание и концентрација на поголем дел од учениците.
Член 66, став 1 
Инклузиран ученик во средно училиште, доколку не покажува задоволителни резултати, да биде префрлен во средно стручно училиште за ученици со посебни образовни потреби.
Член 72 
Во набројувањето да остане средно стручно образование (средно стручно училиште) за ученици со попреченост (посебни образовни или комплексни потреби).
Член 74, став 1, алинеја 2 
Во средното стручно училиште за ученици со посебни образовни потреби се запишуваат редовни и инклудирани ученици со посебни образовни потреби кои завршиле основно образование.
Член 76, став 4 
По завршувањето на последната година на стручното образование и обука, учениците со посебни образовни потреби, како и до сега, не полагаат завршен испит-матура.
Член 108 а Стручни соработници-специјални едукатори и рехабилитатори

За секој индивидуален третман или групна работа со ученици, кои ги реализира специјалниот едукатор и рехабилитатор во средното училиште, да се земе предвид и времето неопходно за негова подготовка на активноста, како што е случај со наставниците. Значи, работното време на специјалниот едукатор да се пресметува на поинаков начин отколку до сега и да не е 8 часови на ден (да се примени моделот 6+2).  
Член 128, став 2
Овој член да не важи за средните училишта за ученици со посебни образовни потреби бидејќи учениците не се можност да донесуваат вакви важни одлуки за избор на директор и можат да бидат предмет на манипулација.
За овие ставови и согледувања имаме поддршка од родителите на учениците и од бизнис заедницата која отсекогаш била заинтересирана за вработување на ученици кои своето образование и оспособување за работа го стекнале во средните стручни училишта за ученици со посебни образовни потреби. 
